
លទ្ធផលនៃសន្និសីទចក្ខុវិស័យប្រទេសកម្ពុជា ឆ្នាំ២០១៤

ក្នុងកិច្ចសហការជាដៃគូរវាងវិទ្យាស្ថាន CDRI និង ធនាគារ ANZ Royal

“នេះជាពេលវេលាដ៏សំខាន់បំផុត ដែលយើងត្រូវធ្វើការងាររួមគ្នា ដើម្បីសន្តិភាព ស្ថិរភាព ការអភិវឌ្ឍ និងវិបុលភាពទៅថ្ងៃ​
អនាគត​នៅកម្ពុជា។”

									         សម្តេចអគ្គមហាសេនាបតីតេជោ ហ៊ុន សែន 
									         នាយករដ្ឋមន្ត្រីនៃព្រះរាជាណាចក្រកម្ពុជា

វិទ្យាស្ថានបណ្ដុះបណ្ដាល និង ស្រាវជ្រាវដើម្បីអភិវឌ្ឍន៍កម្ពុជា

សង្ខេបចក្ខវិុស័យប្រទេសកម្ពជុា
ឆ្នាំ២០១៤​ លេខ ០១

កម្ពុជាក្នុងប្រាំឆ្នាំទៅមុខ 
របៀបវារៈសម្រាប់កំណែទម្រង់ និងភាពប្រកួតប្រជែង

មូលដ្ឋានគ្រឹះរឹងមាំសម្រាប់ការផ្លាស់ប្តូរ
កម្ពុជា កំពុងឈានចូលក្នុងដំណាក់កាលថ្មីមួយនៃការរីកលូត

លាស់ ជាមួយនឹងការរំពឹងថា នឹងមាន​ការផ្លាស់ប្តូរ​ក្នុង រចនាសម្ព័ន្ធ​
សេដ្ឋកិច្ច​ជាតិ សេចក្តីប្រាថ្នារបស់ប្រជាជន និង​លក្ខខណ្ឌទីផ្សារ​​ក្នុង​
តំបន់។ គេព្យាករណ៍ថា នឹងមាន​ការផ្លាស់ប្តូរ​សំខាន់ៗពីរ ក្នុង ៥ឆ្នាំ​ខាង​
មុខ។ ទី១ ការធ្វើ​សមាហរណកម្មចូល​ទៅក្នុង សហគមន៍​សេដ្ឋកិច្ច​
អាស៊ាន (AEC) នឹងបើកចំហទីផ្សារថ្មីៗ​សម្រាប់​ផលិតផល​កម្ពុជា 
ប៉ុន្តែ​​ការ​​ប្រកួតប្រជែងពីសំណាក់ផលិតករ​ក្នុងតំបន់​ក៏កើន​ឡើង​​ដែរ។ 
ទី២ ឧត្តមភាពប្រៀបធៀបរបស់កម្ពុជានឹងងាកចេញពី ផលិតកម្ម​
អតិពលកម្ម​​​មានតម្លៃទាប នៅពេល​ដែលកម្ពុជាឡើងឋានៈជាប្រទេស​
មាន​ចំណូល​​មធ្យមកម្រិតទាប។

អ្នកធ្វើគោលនយោបាយ កំពុងមានស្ថានភាពល្អដើម្បីធ្វើការ​ឆ្លង​
កាត់​​អន្តរកាល បន្ទាប់ពី​កម្ពុជា​សម្រេចបានកំណើន ផសស យ៉ាង​
ខ្លាំង​ក្នុងពីរទសវត្សរ៍កន្លងទៅនេះ។ បើគិតពី កំណើន​សេដ្ឋកិច្ច​ខ្ពស់​​
និងឋិតថេរវិញ សេដ្ឋកិច្ចកម្ពុជាគឺជា រឿង​ជោគជ័យមួយ​នៅចុង​
សតវត្សរ៍​ទី២០ នេះ ដោយមាន​កំណើនសេដ្ឋកិច្ច​ប្រចាំឆ្នាំជាមធ្យម 
៧,៨% ពីឆ្នាំ១៩៩៤ ដល់ ២០១១។ នៅឆ្នាំ២០១៣ កម្ពុជា សម្រេច​
បាន​កំណើន​សេដ្ឋកិច្ច ៧,៦% ហើយគេគន់គូរថា នឹងមានអត្រា​
កំណើន​ប្រចាំឆ្នាំប្រហែល ៧% ក្នុង ៥ឆ្នាំទៅមុខទៀត។

តួលេខសម្រាប់ឆ្នាំ២០១៣ បង្ហាញថា កំណើនជំរុញដោយការ​
នាំចេញ​របស់កម្ពុជាមាននិន្នាការ​តទៅមុខល្អណាស់។ ការនាំចេញ​

សរុប​កើន ១៦,២% នៅឆ្នាំ២០១៣ ដល់ ៦,៩៩ពាន់លាន​ដុល្លារ 
ដែល​​ជំរុញ​ឡើងដោយ លទ្ធផលខ្លាំងក្លាក្នុងវិស័យស្នូលជាច្រើនន​ៃ​
សេដ្ឋកិច្ច។ ការនាំចេញ​សម្លៀកបំពាក់​កើន ១៧,៣% ស្បែកជើងកើន 
២១,៣% និងទេសចរណ៍កើន ១៧,៣%។ ការនាំចេញអង្ករកើន 
៨៤% ដល់ ៣៧៩.០០០តោន ដោយនិន្នាការកំណើនផលិតកម្មយ៉ាង
ខ្លាំង​​ចាប់​ពីឆ្នាំ ២០០៩ មកនោះ កំពុងបន្តទៅមុខទៀត (រូបភាព ១)។ 
វិនិយោគ​ផ្ទាល់ពីបរទេស (FDI) មានតួលេខប៉ាន់ស្មានឡើងដល់ 
១,២២​​ពាន់លានដុល្លារ ក្នុងឆ្នាំ២០១៣ ដែលលើសពីកម្រិតនៅ​មុន​
ពេល​មានវិបត្តិហិរញ្ញវត្ថុ​សកល ប៉ុន្តែមិនទាន់ឡើងដល់កម្រិតខ្ពស់​
បំផុត ១,៤១ពាន់លានដុល្លារ ក្នុងឆ្នាំ២០១២ នោះទេ។

រូបភាព ១៖ ការនាំចេញអង្ករ គិតជា តោន

ប្រភព៖ ក្រសួងសេដ្ឋកិច្ច និងហិរញ្ញវត្ថុ

គោលនយោបាយម៉ាក្រូសេដ្ឋកិច្ចដ៏មធ្យ័ត បានរក្សាអតិផរណាឲ្យ​
មាន​កម្រិតទាបក្នុងពីរ​ទសវត្សរ៍​កន្លងទៅ (ជាមធ្យម ៥,៥% ពីឆ្នាំ​
១៩៩៤ ដល់ ២០១១)។ អតិផរណានៅឆ្នាំ២០១៤ រំពឹងថា​​នឹង​
ធ្លាក់ចុះ​​ថែមទៀតមកត្រឹម ៣% ទៅ ៤% ទោះបី អតិផរណា​ក្នុងតំបន់​

អត្ថបទនេះ សង្ខេបចេញពី វគ្គទី១ នៃការពិភាក្សាតាមក្រុម ក្នុងសន្និសីទ​
ចក្ខុវិស័យ​ប្រទេសកម្ពុជាឆ្នាំ២០១៤។ អ្នកចូលរួមក្នុងវគ្គនេះ រួមមាន ឯកឧត្តម 
បណ្ឌិត វង្ស៊ី វិស្សុត រដ្ឋលេខធិការក្រសួងសេដ្ឋកិច្ច និងហិរញ្ញវត្ថុ, បណ្ឌិត Faisal 
Ahmed តំណាង នៃមូលនិធិរូបិយវត្ថុអន្តរជាតិប្រចាំប្រទេសកម្ពុជា, លោកស្រី 
ឡាយ សុគន្ធា នាយកក្រុមហ៊ុន CSCS Cornerstone Co., Ltd និង បណ្ឌិត 
Jayant Menon សេដ្ឋវិទូជាន់ខ្ពស់ (ពាណិជ្ជកម្ម និងកិច្ចសហប្រតិបត្តិការ​
ក្នុង​តំបន់) នៅការិយាល័យសមាហរណកម្មសេដ្ឋកិច្ចក្នុងតំបន់ នៃធនាគារ​
អភិវឌ្ឍន៍​អាស៊ីប្រចាំទីក្រុងម៉ានីល។ អ្នកសម្របសម្រួលវគ្គនេះគឺ លោក 
Grant Knuckey អគ្គនាយកនៃធនាគារ ANZ Royal។



មាន​​កម្រិតខ្ពស់ ហើយ ប្រេងកាត និងស្បៀងអាហារបានឡើងថ្លៃ​
យ៉ាង​គំហុកក្តី។

សូចនាករម៉ាក្រូសេដ្ឋកិច្ចផ្សេងទៀត ក៏បង្ហាញពីស្ថិរភាពក្នុងពេល​
ខាងមុខដែរ៖ នៅឆ្នាំ​២០១៣ ប្រាក់​រៀលមានស្ថិរភាពទល់នឹង​ប្រាក់​​
ដុល្លារ, ប្រាក់បញ្ញើនៅធនាគារ និងប្រាក់កម្ចីពីធនាគារ បាន​កើន​​​
ឡើង, សាច់ប្រាក់ងាយស្រួលមានចំនួនគ្រប់គ្រាន់នៅក្នុង​ទីផ្សារ, 
ហើយ​​បំណុល​ខាងក្រ​ៅធ្លាក់ចុះ​ជិតដល់ ២៣% នៃ ផសស ។ តាម​
ការ​​ប៉ាន់ស្មាន ឱនភាពថវិកា មានប្រហែល ៦,៨% នៃ ផសស​​ ហើយ​
នឹង​ធ្លាក់ចុះ​មកទាបជាង ៥,៣% នៅឆ្នាំ២០១៤។ នៅ​ក្នុង​​រយៈ​ពេល​
មធ្យម រដ្ឋាភិបាលមាន​គោលដៅបញ្ចុះតួលេខនេះ​ថែម​ទៀត ឲ្យ​
នៅ​ត្រឹម ៣% ដូចមុនពេលមានវិបត្តិហិរញ្ញវត្ថុសកល។ ការ​ប្រមូល​​
ចំណូល​សាធារណៈ​ក៏បានប្រសើរឡើងគួរឲ្យពេញចិត្តដែរ ហើយ​
រដ្ឋាភិបាល​​រំពឹងថា ​ចំណូលពីការបង់ពន្ធ នឹងកើនឡើង ១៤,៥% ក្នុង​
ឆ្នាំ២០១៤។

លទ្ធផលម៉ាក្រសូេដ្ឋកិច្ចរឹងមំា បានបណ្តាលឲ្យអត្រាភាពក្រកី្រ​ 
ថយ​ចុះ​​ពី ៥៣% នៃចំនួនប្រជាជន​សរុប​ក្នងុឆ្នា២ំ០០៤ មកត្រមឹ ២០%  
ក្នងុឆ្នា២ំ០១៣។ ប្រសិនបើនិន្នាការ​បច្ចប្ុបន្ន​បន្តទៅមុខទៀត គោល​ដៅ​​ 
អភិវឌ្ឍន៍សហស្សវត្សរ៍កម្ពជុា ស្តពីីការកាត់បន្ថយភាពក្រកី្រ​ឲ្យ​បាន​​ 
ពាក់​កណ្តាល ពីឆ្នា ំ២០០០ ដល់ ២០១៥ ពិតជា​សម្រេច​បាន។

ផ្អែកលើមូលដ្ឋានគ្រឹះដ៏រឹងមាំទាំងនេះ អ្នកធ្វើគោលនយោបាយ​
ត្រូវ​បន្តកសាងសេដ្ឋកិច្ច​ឲ្យមាន​លក្ខណៈប្រកួតប្រជែង និងសម្បូរបែប 
ដែល​​អាចជួយឲ្យដំណាក់កាលបន្ទាប់នៃកំណើន​សេដ្ឋកិច្ច​កម្ពុជា កាន់​
តែ​មានជោគជ័យខ្លាំងឡើង។

អាទិភាពខ្ពស់នៃការអភិវឌ្ឍសម្រាប់គ្រប់គ្នា
ដើម្បីរក្សាស្ថិរភាព និងកំណើនក្នុងអំឡុងពេលខាងមុខនៃការ​

ផ្លាស់ប្តរូ​ក្នងុសង្គម សេដ្ឋកិច្ច និង​នយោបាយនោះ កម្ពជុាត្រវូមាន​គោល​
នយោបាយដើម្បីធានាឲ្យ កំណើន ផសស ដ៏ខ្ពស់នេះ​វាចែក​ចាយ​
ប្រកប​ដោយសមធម៌ទៅដល់ប្រជាជនគ្រប់ស្រទាប់។ បណ្តា​ប្រទេស​​
ដែល​មាន​អត្រាភាពក្រីក្រ និង​វិសមភាពកម្រិតទាប និងមានសិទ្ធិ​កាន់​
កាប់​ទ្រព្យសម្បត្តិរឹងមាំឈរលើ​បទបញ្ញត្តិច្បាប់ប្រកប​ដោយ​សមធម៌​
និង​តម្លាភាព តែងសម្រេចបានកំណើនសេដ្ឋកិច្ចក្នុងរយៈពេល​វែង ល្អ​
ជាង​ប្រទេសដទៃទៀត។ រដ្ឋាភិបាលក៏មានកាតព្វកិច្ចជាច្រើនចំពោះ
ប្រជាជន​ខ្លួនដែរ ដូច្នេះ​ត្រូវប្រឹងប្រែងធ្វើការដើម្បីសម្រេចបានសង្គម
មួយ​កាន់​តែមានយុត្តិធម៌ និងសមភាពឡើង។

ការកាត់បន្ថយភាពក្រីក្រទទួលបានជោគជ័យយ៉ាងច្រើន​ ក្នុង​​ពីរ​​
ទសវត្សរ៍​​​កន្លងទៅនេះ ប៉ុន្តែប្រជាជន​ក្រីក្រនៅ​កម្ពុជា នៅតែ​ងាយ​រង​
គ្រោះ សូម្បីមាន​ការប្រែប្រួលតែ​បន្តិច​បន្តួច​ក្នុង​ប្រាក់​ចំណូល​ក្តី។ នៅ​
ឆ្នាំ​២០០៩ CDRI បាន​រក​ឃើញថា ប្រជាជន​កម្ពុជា​ប្រហែល ២០%  
រក​ចំណូល​បាន​ត្រឹមតែ​​ចិញ្ចឹមពោះ ដោយមាន​ចំណាយ​​ប្រចាំថ្ងៃ​តិច​
ជាង ១,២៥ដុល្លារ ហើយប្រជាជនប្រហែល ៥០% ត្រូវរស់នៅ​ ដោយ​​
មាន​ចំណាយ​ប្រចាំថ្ងៃតិចជាង ២ដុល្លារ។ គ្រួសារ​ប្រភេទ​នេះ​តែង​
ងាយ​រងគ្រោះ ​ដោយសារ​ការប៉ះទង្គិចផ្សេងៗបណ្តាលមក​ពី​ គ្រោះ​
ធម្មជាតិ ដូចជា ទឹកជំនន់ និងគ្រោះរាំងស្ងួត ឬបណ្តាល​មក​ពី​ ការ​
ចំណាយ​ទៅ​លើ​​សេវា​ថែទាំសុខភាព។

វិសមភាពលើទ្រព្យធន ជាពិសេស វិសមភាពដីធ្ល ី និងបញ្ហា​ទាក់​
ទង​​​នឹង​​អសន្តសុិខ​ក្នងុការកាន់កាប់ដី ជាមូលហេតុចម្បង​មួយនៃ​ភាព​
ក្រកី្រ។ បច្ចប្ុបន្ន ៥៥% នៃគ្រសួារនៅជនបទជាអ្នក​ក្រកី្រដីធ្ល ី(រូប​ភាព 
២)។ ពួកគេមិនមានដីធ្ល ី ឬមួយមានដីតិចដំាដុះបានត្រមឹតែ​ចិញ្ចមឹ​​

ពោះ។ គ្រសួារទំាងនេះ ត្រវូជាប់ផុងក្នងុភាពក្រកី្រ ហើយ​មិន​អាច​មាន​
អតិរេក​ផលិតផល ជួយរួមចំណែកដល់កំណើន​សេដ្ឋកិច្ច​បានទេ។

រូបភាព ២៖ ស្ថានភាពកម្មសិទ្ធិដីកសិកម្មនៃគ្រួសារនៅជនបទ 
ក្នុងឆ្នាំ២០១១

គ្មានដី
15%

< 1 ហ.ត

> 3 ហ.ត

2 - 3 ហ.ត

1 - 2 ហ.ត

 
40%

25%

10%

10%

ប្រភព៖ CSES 2011

សម្តេចនាយករដ្ឋមន្ត្រី បានប្តេជ្ញាកសាងសមត្ថភាពស្ថាប័ន​
រដ្ឋបាល​​ដធី្ល ីដើមប្ីការពារតាមចប្ាបន់វូ​សទិ្ធកិានក់ាប​់ទ្រពយ្សមប្ត្ត​ិរបស​់
ម្ចាស់​​ដី​តូចៗ​ទប់ទល់នឹងការដកហូតដីធ្លី និងដើម្បីជំរុញវិនិយោគ 
ដោយ​​បានគូសបញ្ជាក់​ថា នេះជាអាទិភាពគោលនយោបាយន​ៃ​
រដ្ឋាភិបាល​​ក្នុង​អាណត្តិទី៥។ រដ្ឋាភិបាលនឹងបន្តកិច្ចប្រឹងប្រែង​បង្កើន​​
បទបញ្ញត្តិ​សម្រាប់គ្រប់គ្រងសម្បទានដីសេដ្ឋកិច្ច ហើយ​ធ្វើការ​បែង​
ចែក​​ដីធ្លី​ឡើង​​វិញ​នៅតាមតំបន់សមស្រប។

ការចេញប័ណុ្ណកម្មសិទ្ធិដីធ្លី ដែលផ្តល់នូវសន្តិសុខ​ដល់​ការ​កាន ់
កាប់​​ដី គឺជាបុរេលក្ខខណ្ឌមួយ​សម្រាប់​ការធ្វើពិពិធកម្ម​សេដ្ឋកិច្ច តាម​
រយៈ​ការជំរុញឧស្សាហូបនីយកម្ម។ បទពិសោធន៍នៅ​តាម​ប្រទេស​​​
ឧស្សាហកម្មថ្មីៗ បង្ហាញថា គ្រួសារដែលមានប័ណ្ណ​កម្មសិទ្ធិ​​​រ​ឹង​​មាំ 
ច្រើន​តែ​ចាកចេញពីដីធ្លីរបស់ខ្លួន ហើយចូលទៅតំបន់​ទីប្រជុំជន​
ដើម្បី​ធ្វើការងារដែលជួយជំរុញឧស្សាហកម្មឡើង ហើយនេះជាកត្តា​
ដ៏សំខាន់មួយនៃការផ្លាស់ប្តូរសេដ្ឋកិច្ច។ កម្មសិទ្ធិដី​​ក៏រួមចំណែកក្នុង​
ដំណើរការរីកលូតលាស់​ទីផ្សារផ្លូវការដែរ ព្រោះវាផ្តល់​នូវ​មូលដ្ឋានមួយ​
សម្រាប់ការពង្រីកឥណទានផ្លូវការ និងហេដ្ឋារចនា​សម្ព័ន្ធសេវាកម្ម។

ការលុបបំបាត់ រាល់ឧបសគ្គដែលរារាំងផលិតភាពរបស់​ម្ចាស់ដី​
តូចៗ ជាកត្តាសំខាន់បំផុតដើម្បី​ញ៉ាំង​ឲ្យ​​​ប្រជាជន​ជនបទ​​មួយ​ភាគ​ធំ​​
បាន​ទទួលអត្ថប្រយោជន៍ពី​កំណើន ហើយក្នុងនេះ ​ការ​អនុវត្ត​​គោល​
នយោបាយត្រូវតែមានការ​សម្រប​សម្រួលគ្នា។ ឧបសគ្គ​ចម្បងៗ 
រួមមាន បន្ទុកចំណាយ​​ខ្ពស់​ក្នុង​ផលិតកម្ម និងពាណិជ្ជកម្ម, ការ​
ដាំដុះ​​​​ភាគច្រើនអនុវត្តតាម​បែបប្រពៃណី, និង កង្វះ​ហេដ្ឋា​រចនា​
សម្ព័ន្ធ​​បណ្តុះបណ្តាល។ កង្វះការផ្តល់សេវា​ថែទាំសុខភាព និង​
ប្រព័ន្ធ​សុវត្ថិភាព​សង្គម បានធ្វើឲ្យបញ្ហាទាំងនេះកាន់តែធ្ងន់ធ្ងរ​ឡើង 
ព្រោះវាបង្វែរធនធានចេញពីសកម្មភាព​មានផលិតភាព​ខ្ពស់។ គេ​
ប៉ាន់​​ស្មានថា បញ្ហាកង្វះអាហារូបត្ថម្ភអាចជះឥទ្ធិពលអវិជ្ជមានទៅលើ 
ផសស រហូតដល់ ២,៥% ក្នុងប្រាំឆ្នាំខាងមុខ។



រដ្ឋាភិបាល ក៏ត្រវូព្យាយាមដាក់បញ្ចលូប្រជាជនក្រកី្រដែលគ្មានដី​
កសិកម្ម ទៅក្នងុដំណើរការរីកលូត​លាស់ផងដែរ។ នៅតំបន់​ជនបទ​
ការ​​​ដាក់បញ្ចលូនេះសំដៅដល់ ការបង្កើនឱកាសការងារនៅតាម​ចំការ​​
កៅសូ៊ និងចំការ​ដំឡូងឈើ, ការអភិវឌ្ឍតំបន់នេសាទ, និងការ​ផ្តល់វគ្គ​​
បណ្តះុ​បណ្តាលលើ​ការងារក្រៅពីកសិកម្ម។ កំណើនសកម្មភាព​នគរូប​
នីយ​កម្ម​​យ៉ាងលឿន ដោយសារមាន កំណើនក្នងុវិស័យ​ឧស្សាហកម្ម 
និង​សេវាកម្ម កំពុងតែបង្កើតឡើងនូវ វណ្ណៈពលករ​តំបន់​ទីក្រងុ ដូច្នេះ​
ត្រវូមានគោលនយោបាយ​ សម្រាប់ជួយដោះស្រាយភាព​ងាយ​​រង 
គ្រោះ។ ​រដ្ឋាភិបាល ត្រវូ​បង្កើត​គោលនយោបាយបៀវត្សរ៍​ថ្នាក់​ជាតិ​​ប្រកប​​​​​ 
ដោយ​​យុត្តធិម៌ ដែលថ្លងឹថ្លែងបានល្អរវាង តម្រវូការឲ្យ​បន្ទកុ​​ចំណាយ​​​
ផលិតកម្ម​មានលក្ខណៈ​ប្រកួតប្រជែង ហើយនឹងតម្រវូ​​​ការ​ឲ្យ​​​ពលករ​​
មាន​​កម្រតិ​ជីវភាពសមរម្យ។ ត្រវូបង្កើតផង​ដែរ​នូវ​​​ប្រព័ន្ធ​សុវត្ថ​ិភាព​​​
សង្គម ដើម្បីការពារគ្រសួារងាយរងគ្រោះ​អំពី​វិបត្ត​ិសេដ្ឋកិច្ច​ផ្សេងៗ។

រដ្ឋាភិបាលបាននិងកំពុងផ្តល់អាទិភាពលើ ការបណ្តុះបណ្តាល 
និង​​អប់រំ ទុកជាឧបករណ៍ដ៏សំខាន់​ក្នុងការអភិវឌ្ឍសម្រាប់គ្រប់គ្នា។ 
ក្នុង​នេះ ជំនាញបច្ចេកទេសត្រូវតែពង្រឹងពង្រីកបន្ថែម ដើម្បីឲ្យ​កម្លាំង​​
ពលកម្ម​​នៅទីជនបទដែលខ្វះការងារធ្វើនោះ មានជំនាញដ៏ចាំបាច់ៗ​
សម្រាប់​​ជួយជំរុញ​ឧស្សាហូបនីយកម្ម និងពិពិធកម្ម។ ដូច្នេះ​ត្រូវ​មាន​
ការ​ពង្រីក​គម្រោងការអប់រំបណ្តុះបណ្តាលវិជ្ជាជីវៈ និង​បច្ចេក​ទេស 
(TVET) និងការផ្សព្វផ្សាយផ្តល់គម្រោងទាំងនេះទៅ​កាន់​តំបន់​
ជាយ​ៗ ។ ការបណ្តុះបណ្តាលក៏សំខាន់ណាស់ដែរ​សម្រាប់​ពលករ​​
ក្នុង​​វិស័យ​កសិកម្ម ដើម្បីជ្រើសយករបៀប​ដាំដុះថ្មីៗ មកបង្កើន​ផលិត​
ភាព​​ដំណាំផ្សេងៗ។

ការគ្រប់គ្រងម៉ាក្រូសេដ្ឋកិច្ចជាលក្ខណៈយុទ្ធសាស្ត្រ
ការគ្រប់គ្រងម៉ាក្រូសេដ្ឋកិច្ច នឹងដើរតួនាទីយ៉ាងសំខាន់ក្នុងប្រាំ

ឆ្នាំ​​ខាងមុខ ខណៈដែល​សេដ្ឋកិច្ច​នយោបាយកាន់តែស្មុគស្មាញ និង​​​
ចោទ​បញ្ហាថ្មីៗច្រើនឡើងដល់​អ្នកធ្វើគោលនយោបាយ។ សញ្ញា​​​
សំខាន់ៗ​នៃការប្រែប្រួលបរិយាកាសម៉ាក្រូហិរញ្ញវត្ថុ បានបង្ហាញ​
ឡើង​រួចជាស្រេច។ ជាអាទិ៍ តាមតួលេខ​របស់ មូលនិធិ​រូបិយវត្ថ​ុ​
អន្តរជាតិ (IMF) អនុបាតឥណទាន ធៀបនឹង ផសស បានកើន​
ឡើង​​យ៉ាងលឿន ពីរវាង ៦% ទៅ ៩% នៅឆ្នាំ ២០០០-២០០៥ 
ដល់​ជិត ៤០% ក្នុងឆ្នាំ ២០១៣។ កំណើនឥណទាន​យ៉ាង​លឿន​នេះ 
កើត​មានឡើងនៅក្នុងទីផ្សារមួយ​មានមនុស្សកកកុញ គ្មាន​បទបញ្ញត្តិ​
ច្បាប់​គ្រប់គ្រាន់ និងមានការប្រើប្រាក់ដុល្លារជាសំខាន់ ដែល​អាច​បង្ក​
ជា​ហានិភ័យ​ផ្សេងៗ។

យន្តការប្រកបដោយប្រសិទ្ធភាព សម្រាប់គ្រប់គ្រងត្រួតពិនិត្យ​
លើ​អ្នក​ផ្តល់ឥណទាន ចាំបាច់ត្រូវតែ​បង្កើតឡើង។ អ្នកធ្វើគោល​
នយោបាយ​​ត្រូវថ្លឹងថ្លែងឲ្យបានល្អរវាង តម្រូវការកាត់បន្ថយហានិភ័យ​
ផ្នែក​ម៉ាក្រូហិរញ្ញវត្ថុ នឹងការផ្តល់ក្របខ័ណ្ឌអំណោយផលមួយ​សម្រាប់​
កំណើនឥណទាន និងការ​ពង្រីកសេវា​ឥណទានក្នុងទូទាំងប្រទេស 
ជាពិសេសសម្រាប់ សហគ្រាសធុនតូចនិងមធ្យម (SMEs) និង 
កសិករ​ដាំស្រូវ​ដែលមានដីតូចៗ។ កិច្ចការនេះទាមទារនូវវិធីសាស្ត្រ
ជា​រួម​មួយ​ដែលផ្តោតលើ​ ឥណទានក្នុងបរិបទនៃដំណើរការជំរុញឲ្យ​
ទីផ្សារ​​ហិរញ្ញវត្ថុមានលក្ខណៈជា​ផ្លូវការ​ត្រឹមត្រូវឡើង។

បច្ចុប្បន្ន ឧស្សាហកម្មនៅកម្ពុជាភាគច្រើនមិនទាន់អនុវត្ត​ដំណើរ​
ការ​ហិរញ្ញវត្ថុតាមបែបផ្លូវការទេ ដូចជាក្នុង ការចុះបញ្ជីអាជីវកម្ម 
សវនកម្មឯករាជ្យ និងការបង់ពន្ធ ជាពិសេសក្នុងចំណោម SMEs 
ដែល​តំណាងឲ្យមួយភាគធំនៃក្រុមហ៊ុននៅកម្ពុជា។ រចនាសម្ព័ន្ធមិន

ផ្លូវការនៃអាជីវកម្ម ជាប្រភព​ចម្បងមួយនៃភាពមិនប្រាកដប្រជានៅ​
ក្នុង​ទីផ្សារ ហើយជាឧបសគ្គរារាំងដល់ការពង្រីកឥណទាន​ពីសំណាក់​
អ្នក​ផ្តល់​កម្ចីក្នុងវិស័យផ្លូវការជាច្រើន និងដល់ការធ្វើវិនិយោគ។

ការធ្វើឲ្យរបៀបរបបហិរញ្ញវត្ថុ មានលក្ខណៈផ្លូវការឡើង ក៏​នឹង​​​
បន្ត​លើក​ស្ទួយសមិទ្ធផលថ្មីៗ ក្នុងការ​ប្រមូលពន្ធ ព្រម​ទាំង​​​បង្​កើន​
លទ្ធភាព​ផ្នែកសារពើពន្ធ ដើម្បីផ្តល់ទុន​​ជួយលើក​កម្ពស់​​​​​ការ​ផ្តល់​សេវា​​​
សង្គមដែលកំពុងមានតម្រូវការខ្លាំង និង​ផ្តល់​ធនធាន​សម្រាប់​​ឲ្យ​​
សេដ្ឋកិច្ច​អាច​ទប់ទល់បាន​នឹង​ការ​ប៉ះទង្គិច​ផ្សេងៗ​​​ពីផ្នែក​ខាង​ក្រៅ។ 
យន្តការ​ផ្នែកស្ថាប័នក៏ត្រូវដាក់អនុវត្ត​ដែរ ដើម្បី​ញ៉ាំង​ឲ្យ​​ការ​​​ប្រើ​ប្រាស់​​​
ធនធាន​ទាំងនេះមានប្រសិទ្ធភាពបំផុត មាន​​​ជាអាទិ ការ​អភិវឌ្ឍ​​
សមត្ថភាពស្ថាប័ន ដើម្បី​អាច​មើល​​ឃើញ​ពីហានិភ័យ​សេដ្ឋកិច្ច​ដែល​
ប្រុង​​កើតមាន, ការឆ្លើយតប​បាន​​​សមស្រប​​ទៅនឹង​​ស្ថានភាព​អាសន្ន​
ផ្សេងៗ និង​ការកៀងគរ​យ៉ាង​មាន​ប្រសិទ្ធភាព​​​នូវធនធាន​សម្រាប់​
កំណែ​​ទម្រង់​​សង្គម។

គោលនយោបាយសារពើពន្ធក៏សំខាន់ដែរ ក្នងុការ​រក្សាតុល្យ​ភាព​​
សេដ្ឋកិច្ច ដើម្បីទាញយក​ប្រយោជន៍​បានកាន់តែច្រើនពី​សមាហ​រ​ណ​កម្ម​​​​​ 
ក្នងុតំបន់ និងជំរុញឧស្សាហកម្មថ្មីៗ ខណៈដែល​ឧត្តមភាព​​​​ប្រៀប​​​​​ធៀប​​​​
របស់​កម្ពជុាកំពុងផ្លាស់ប្តរូចេញពី កម្លាងំ​ពលកម្ម​​ម​​ា ន​តម្លៃ​​ទាប។ នា​
បច្ចប្ុបន្ន ច្បាប់វិនិយោគមានគោលដៅ​ទាក់ទាញ FDI ដូច្នេះ​ត្រវូ​​ត​ែ​កែ​
សម្រលួឡើងវិញ ដើម្បីផ្តល់ការ​​លើក​ទឹកចិត្ត​​ដល់ SMEs ឲ្យ​ចូល​រួម​ក្នងុ​
សេដ្ឋកិច្ចផ្លវូការ។ ក្នងុពេលជាមួយគ្នា គោល​​នយោ​បាយ​​​សារ​ពើ​ពន្ធ ក៏​
គួរ​ជួយ​សម្រប​សម្​រលួ​ឲ្យ SMEs ទទួល​​បាន​​អត្ថ​ប្រយោជន៍​ពី FDI តាម​ 
ការលើក​ទឹក​ចិត្ត​ឲ្យបង្កើត​ឧស្​សាហ​កម្ម​​​បន្ទាប់​បន្​សំ​ សម្រាប់​បម្រើ​
ឧស្សាហកម្ម​កម្មន្ត​សាលកម្ម ដូចជា ផលិតកម្ម​​រថយន្ត​ជាដើម។

ហេដ្ឋារចនាសម្ព័ន្ធរូបវ័ន្តសម្រាប់​ពាណិជ្ជកម្ម និង​
វិនិយោគ

រដ្ឋាភិបាល និងដៃគូអភិវឌ្ឍន៍នានា បានឈានទៅមុខច្រើន​
ណាស់​​ហើយ ទាំងក្នុងការកែលំអ​ហេដ្ឋារចនា​សម្ព័ន្ធដឹកជញ្ជូន​នៅ​
កម្ពុជា និងការធ្វើកំណែទម្រង់បទបញ្ញត្តិច្បាប់ ដើម្បីជួយ​សម្រួល​​
ដំណើរ​​ការ​ពាណិជ្ជកម្ម។ ទោះយ៉ាងនេះក្តី ស្ថាន​ភាព​បច្ចុប្បន្ន​
នៃ​ហេដ្ឋារចនាសម្ព័ន្ធរូបវន្ត នៅតែជា​ឧបសគ្គ​រារាំង​ដល់គោល​
បំណង​​​​ឈានឡើង នៅក្នុងខ្សែចង្វាក់បង្កើតតម្លៃខាង​កសិកម្ម និង​
ឧស្សាហកម្ម ព្រមទាំងធ្វើឲ្យផលិតករមានបន្ទុកចំណាយ​កាន់​ត​ែ​
ខ្ពស់។ នៅពេលសហគមន៍សេដ្ឋកិច្ច​អាស៊ានជិតចូលមកដល់នេះ 
ការ​​​លុប​បំបាត់ឧបសគ្គនានា នឹងកាត់បន្ថយបន្ទុកចំណាយ​ផលិតកម្ម 
ជួយ​​ឲ្យ​ផលិតករមានលក្ខណៈប្រកួតប្រជែង នៅក្នុងទីផ្សារ​ក្នុងតំបន់ 
និង​​លើក​ទឹក​ចិត្តដល់ FDI ។

សមត្ថភាពហេដ្ឋារចនាសម្ព័ន្ធរូបវន្តទន់ខ្សោយ ដែលនាំឲ្យ​មាន​​​ការ​​
យឺតយ៉ាវ និងចំណាយខ្ពស់ក្នុងការ​ដឹក​ជញ្ជូន វាកាត់​បន្ថយ​​វិនិយោគ​
ក្នុងគ្រប់វិស័យ ជាពិសេស​នៅតាម​តំបន់​ដាច់​ស​្រ​យាលដែល​​គ្មាន​
ការតភ្ជាប់ និងក្រីក្រជាងគេ។ ការលើកកម្ពស់​សមត្ថភាព​​​ហេដ្ឋា​​
រចនា​​​សម្ព័ន្ធរូបវន្ត និងការតភ្ជាប់សំខាន់​​ខ្លាំង​ណាស់​ក្នុងការ ជួយ​ឲ្យ​​​​
រដ្ឋាភិបាល​​សម្រេចបាន​​គោល​ដៅនាំចេញ​​ដ៏ធំធេង​របស់ខ្លួន, ជំរុញ​
ឲ្យ​​ម​ា ន​មុខផលិតផលថ្មីៗ, និងពង្រឹង​​ពង្រីក​ខ្សែ​ចង្វាក់​បង្កើត​តម្លៃ​ក្នុង​
វិស័យ​នានា។

ករណីអង្ករ ជាឧទាហរណ៍យ៉ាងច្បាស់មួយនៃ ឧបសគ្គរូបវន្ត​
ដែល​រារាំង​គោលបំណងដ៏ធំធេង​ក្នុងការនាំចេញ។ រដ្ឋាភិបាល​មាន​
គោល​ដៅនាំចេញអង្ករ ១លានតោន/ឆ្នាំ នៅត្រឹមឆ្នាំ២០១៥ ដើម្បី​



វិទ្យាស្ថានបណ្ដុះបណ្ដាល និង ស្រាវជ្រាវដើម្បីអភិវឌ្ឍន៍កម្ពុជា (វបសអ/CDRI) 

 អគារលេខ ៥៦ ផ្លូវ ៣១៥ ទួលគោក          ប្រអប់សំបុត្រលេខ ៦២២ ភ្នំពេញ កម្ពុជា

 (៨៥៥ ២៣) ៨៨១​ ៣៨៤, ៨៨១ ៧០១, ៨៨១ ៩១៦, ៨៨៣ ៦០៣  (៨៥៥ ២៣) ៨៨០ ៧៣៤
e-mail: cdri@cdri.org.kh, website: www.cdri.org.kh

នយោបាយ​បួនដែលកំណត់នូវកំណែទម្រង់ដ៏ចាំបាច់ៗ ដើម្បី​
សម្រេច​​​ចក្ខុវិស័យ​របស់កម្ពុជា​លើការអភិវឌ្ឍទៅថ្ងៃអនាគត គឺ ១) 
យុទ្ធសាស្ត្រចតុកោណដំណាក់កាលទី៣ (RSIII), ២) ផែនការ​
យុទ្ធសាស្​ត្រអភិវឌ្ឍន៍ជាតិ (NSDP), ៣) គោល​នយោបាយ​អភិវឌ្ឍន៍​ 
ឧស្សាហកម្ម (IDP) និង ៤) ចក្ខុវិស័យ​កម្ពុជា​​ឆ្នាំ២០៣០ 
(CV2030)។ សមត្ថភាពស្ថាប័នគឺត្រូវតែអភិវឌ្ឍឡើង ដើម្បី​ឲ​្យ​​
កំណែ​​ទម្រង់​ទាំងនេះអនុវត្តបានល្អ។

បញ្ហា​ចោទ​ចម្បងមួយគឺ "ប្រាក់កម្រៃក្រៅផ្លូវការ" ប្រមូលយក​
ដោយ​មន្ត្រីរដ្ឋាភិបាល ដែលនាំឲ្យ​មាន​បន្ទុកចំណាយខ្ពស់ក្នុង​ប្រតិបត្តិ​
ការ​ជំនួញ, ភាពមិនប្រាកដប្រជានៅគ្រប់កម្រិតនៃទីផ្សារ, ការ​រាំង​
ស្ទះ​​ដល់​ពាណិជ្ជកម្ម, និង ការបង្វែរធនធានចេញពីវិនិយោគ។ ការ​
សិក្សា​មួយរបស់ CDRI រកឃើញថា ប្រាក់កម្រៃក្រៅផ្លូវការលើការ​
នាំចេញ​​អង្ករ បានធ្វើឲ្យបន្ទុកចំណាយកើនឡើង ១០ដុល្លារ/តោន 
ដែល​បានបង្កឧបសគ្គដល់ភាពប្រកួតប្រជែងនៃអង្ករ​កម្ពុជា និង​កាត់​
បន្ថយទុនដែល​ផលិតករអាច​រកបានសម្រាប់វិនិយោគទៅក្នងុ​ផលិត​កម្ម​​​ 
ស្រូវអង្ករ។ ហេតុនេះ រដ្ឋាភិបាលត្រូវពង្រឹង​ផ្នែក​ការិយាធិបតេយ្យ​
ដែល​ពាក់ព័ន្ធនឹងពាណិជ្ជកម្មឆ្លងកាត់ព្រំដែន ដើម្បីធានាឲ្យផលិតកម្ម 
និង​​ការនាំចេញអង្ករកើនឡើងបាន ក្នុងប្រាំឆ្នាំខាងមុខនេះ។

ការកំណត់ ការអភិវឌ្ឍ និងការអនុវត្តគោលនយោបាយប្រកប​
ដោយ​ប្រសិទ្ធភាព ត្រូវមាន​សហប្រតិបត្តិការ និងការសម្របសម្រួល​
រវាងមន្ទីរក្រសួង អ្នកធ្វើគោលនយោបាយ និងអ្នកពាក់ព័ន្ធ​នានា 
និងត្រូវមានការចូលរួមពវីិស័យឯកជន ដើម្បីញ៉ាំង​ឲ្យ​យន្តការ​
សម្រាប់​ជួយសម្រួល​ពាណិជ្ជកម្ម និងវិនិយោគ វាសមស្រប​តាម​​​
តម្រូវ​ការ​ជាក់ស្តែង។ អ្នកត្រូវចូលរួម មានជាអាទិ៍ អ្នក​ដឹក​នាំ​​
ក្រុមហ៊ុនធំៗ, តំណាង SMEs, ផលិតករស្រូវអង្ករ និង ​ស្ថាប័ន​​
ស្រាវជ្រាវ។ យន្តការ​នានាត្រូវតែពង្រឹងឡើង ដើម្បលីើក​កម្ពស់​
សហប្រតិបត្តិការអន្តរក្រសួង និងការប្រើប្រាស់​ប្រកប​​​ដោយ​
ប្រសិទ្ធភាព​នូវធនធាន​របសវ់ិស័យឯកជន តាមការក​សាងភ​ា ពជាដៃ​
គូ​រវាង​រដ្ឋ និងឯកជន។

ដើម្បកីសាង ប្រព័ន្ធ​ការិយាធិបតេយ្យ​ឲ្យមានប្រសិទ្ធភាពខ្ពស់ 
គេ​​ត្រូវត​ែធ្វើការងារ​នៅក្នុងក្របខ័ណ្ឌ​ដែលមានស្រាប់។ ក្នុងនេះ 
ត្រូវ​មានជាអាទ ិ ការកសាងសមត្ថភាព​អាជ្ញាធរមូលដ្ឋាន តាមរយៈ 
កំណែ​ទម្រង់វិមជ្ឈការ និងវិសហមជ្ឈការ, ការពង្រឹងលទ្ធភាពប្រព័ន្ធ​
តុលាការ តាមរយៈគម្រោង​បណ្តុះបណ្តាលសម្រាប់មន្ត្រី​រាជការ, និង 
ការរៀបចំឡើងវិញនូវ កាំថ្នាក់ប្រាក់បៀវត្សរ៍របស់​រដ្ឋបាល​ស៊ីវិល​ទាំង​
មូល។ ក្នុងការកសាងប្រព័ន្ធការិយាធិបតេយ្យនេះ កត៏្រូវ​មានការ​
អភិវឌ្ឍ​​ស្ថាប័ន​ថ្មីៗ​ឲ្យ​បានស្របតាមតម្រូវការជាក់ស្តែង ដោយ​ត្រូវ​
ឈរ​លើគោលការណ៍មានតម្លាភាព និងអភិបាលកិច្ច​ល្អ ដូចជា​ 
គណៈកម្មាធិការ​សុរិយោដី និងក្រុមប្រឹក្សាអាជ្ញាកណ្តាល ជា​ដើម 
ដើម្បី​បំបាត់ភាពមិន​ប្រាកដប្រជាជួយសម្រួលដល់​វិនិយោគិន។

ក្លាយជាប្រទេសនាំចេញអង្ករធំបំផុតទី៣ នៅលើពិភពលោក។ ប៉ុន្តែ​
បច្ចុប្បន្ននេះ កម្ពុជា​មិន​ទាន់​មាន​រោងម៉ាស៊ីនកិនស្រូវគ្រប់គ្រាន់ទេ 
សម្រាប់​កែច្នៃស្រូវ​ឲ្យបានស្របតាមតម្រូវការ​ទាំង​ផ្នែក​បរិមាណ និង​​
គុណ​ភាព។ រោងម៉ាស៊ីនកិនស្រូវនានាដែលកំពុង​ដំណើរ​ការ​សព្វ​ថ្ងៃ 
​មិនអាចប្រកួតប្រជែងនៅ​ក្នុងតំបន់បានទេ ព្រោះមាន​ចំណាយ​​
ផលិតកម្ម​ខ្ពស់ ដូចជាលើ អគ្គិសនី និងដឹកជញ្ជូន ជា​ដើម។ ទោះជា​
រោង​ម៉ាស៊ីនកិនស្រូវអាចផលិតអង្ករបាន ១លាន​តោន​ក្នុង​មួយឆ្នាំក្តី ក៏​
ហេដ្ឋារចនាសម្ព័ន្ធ​បច្ចុប្បន្ន (កំពង់ផែ, សមត្ថភាព​ដឹក​ជញ្ជូន​ផ្លូវគោក) 
មិនទាន់មានគ្រប់គ្រាន់​សម្រាប់ដឹក​ជញ្ជូន​អង្ករ​យ៉ាង​ច្រើន​ដូច្នេះដែរ។

បញ្ហាជាអាទិភាពមួយក្នុងការបង្កើនភាពប្រកួត​ប្រជែង ដែល​​អ្នក​​
ធ្វើ​គោលនយោបាយ និងអ្នក​ដឹកនាំ​​សហគ្រាស​អាជីវកម្ម​បាន​គូស​
បញ្ជាក​់គឺ ការកែលំអការផ្គត់ផ្គង់​អគ្គិសនី។ ឱនភាព​ផ្នែក​ថាមពល 
បាន​ធ្វើឲ្យកម្ពុជាត្រូវពឹងផ្អែកលើ អគ្គិសនីនាំចូលពី​ប្រទេ​ស​ជិត​ខាង 
ដែល​មានថ្លៃខ្ពស់ និង​មិនសូវបាន​ទៀងទាត់ និងធ្វើឲ្យ​គុណភាព​សេវា​
ផ្គត់ផ្គង់ប្រែប្រួលខុសគ្នា​ក្នុងទូទាំងប្រទេស។ ជាក់​ស្តែង ដោយ​សារ​
ការ​ផ្គត់ផ្គង់អគ្គិសនីមិនសូវទៀងទាត់នេះ ម្ចាស់រោង​ម៉ាស៊ីន​កិន​ស្រូវ​
ជា​រឿយៗ​ត្រូវបង្ខំចិត្ត​ប្រើម៉ាស៊ីនភ្លើងដើរដោយប្រេង​ឥន្ធនៈ​មាន​​តម្លៃ​
ខ្ពស់ ហើយចំណាយផលិតកម្មក៏កើនឡើង​ជាខ្លាំង។

រដ្ឋាភិបាល​បានប្តេជ្ញាចិត្តធ្វើការកែលំអយ៉ាងច្រើននូវហេដ្ឋារចនា​

